
Efni: Frumvarp til laga um lýðheilsustöð

í  athugasemdum sem fylgja lagafrumvarpi um Lýðheilsustöð kemur fram að þau 
heilbrigðisvandamál sem nú ber hæst eru önnur en áður. Þar segir jafnframt að 
dánarorsakir og sjúkdómatíðni hafi breyst þannig að vægi svokallaðra langvinnra 
sjúkdóma hafi aukist verulega. Þeir eigi það m.a. sammerkt að orsaka þeirra er oftast 
að leita í samspili áhættuþátta sem saman leiða frekar til sjúkdóms en hver um sig. 
Þarna eru sérstaklega tilteknir áhættuþætti eins og reykingar, ofneysla áfengis og neysla 
annarra vímuefna, offita, kvrrseta og streita.
í frumvarpinu eru sérstaklega tilgreind sérfræðiráð á sviði áfengis- og vímuvarna, 
manneldis, slysavarna og tóbaksvarna. Ein af röksemdafærslunum fyrir því að ekki eru 
nánar tilgreind önnur sérfræðiráð en þau sem hafa verið hér upp talin er að það væri 
erfitt að ákveða hvaða svið ætti að taka með.
Það ætti hins vegar enginn að draga í efa mikilvægi hreyfingar sem forvarnar. 
Rannsóknir styðja að hreyfing hefur bæði forvarnargildi og bætandi áhrif á fjölmarga 
sjúkdóma. Einnig hafa rannsóknir sýnt fram á að þátttaka barna og unglinga í 
íþróttastarfi eykur heilbrigði þeirra á marga vegu og dregur úr áhættuhegðun s.s. 
áfengis- og vímuefnaneyslu.
í  athugasemdunum er tekið fram að hér á landi sé hlutfall barna og ungmenna talsvert 
hærra en gerist annars staðar á Norðurlöndunum og því megi gera ráð fyrir að 
ávinningurinn af skipulögðum aðgerðum til að efla forvarnir geti haft enn meiri áhrif hér 
á landi en hjá nágrannaþjóðunum. í þessu sambandi gegnir íbrótta- oo 
Ólvmpíusamband íslands mikilvægu hlutverki.
ÍSI skilaði inn athugasemdum við fyrstu útgáfu frumvarpsins þann 10. júní sl. þar sem 
eðlilegt var talið að sambandið myndi með beinum eða óbeinum hætti eiga aðild að 
Lýðheilsustöð. í  Ijósi mikilvægi hreyfingar sem forvarnar og þess mikla forvarnarstarfs 
sem ÍSÍ heldur utan um fyrir helming landsmanna á öllum aldri leggur ÍSÍ til að auk 
áðurnefndra sérfræðiráða verði skipað sérstakt hrevfiráð. Það yrði skipað, auk 
fulltrúa frá ÍSÍ, sérfræðingum og fulltrúum stofnana sem vinna að sama markmiði og 
ÍSÍ þ.e. að auka hlut hreyfingar hjá almenningi á öllum aldri. Skipun Hreyfiráðs sem 
þessa myndi gefa hvatningunni um aukna hreyfingu meiri vigt og staðfesta skilning 
stjómvalda á mikilvægi hreyfingar sem forvarnar.

